
 
 

 

 

   
 

 
  

 

23 qershor 2025 

 

PROCESI I INTEGRIMIT DHE STANDARDET ZGJEDHORE:  

ADRESIMI I NEVOJAVE, ANGAZHIMEVE DHE PRIORITETEVE1 

 

Përmbledhje / Position paper 

 

 

Procesi i zgjerimit të Bashkimit Europian është rikthyer në vëmendje dhe ka mbështetje të 

gjerë, kryesisht për shkak të zhvillimeve gjeopolitike. Shqipëria nuk ka parti eurospektike dhe 

as opozitare në raport me integrimin, duke e identifikuar atë si sfidë dhe interes kombëtar. Të 

gjitha partitë politike parlamentare kanë deklaruar vullnetin për reforma dhe mbështetjen 

për procesin e integrimit. Bazuar edhe në këtë cilësi të veçantë dalluese me disa vende të 

tjera në Ballkanin Perëndimor Shqipëria ka shansin historik të përfitojë nga momenti duke 

avancuar reformat dhe realizuar kriteret që mundësojnë afrimin e saj sa më të shpejt me BE. 

 

Standardet e demokracisë funksionale dhe shtetit të së drejtës, janë parakusht për reforma 

të suksesshme dhe të qëndrueshme. BE ka theksuar disa herë se procesi i integrimit nuk është 

teknik, por proces i ndryshimit shoqëror, si i tillë, secili institucion, aktor/faktor ka zërin dhe 

rolin e vet. Shoqëria civile gjithashtu. Mbi bazën e angazhimeve dhe përvojave  stafi i Institutit 

të Studimeve Politike (ISP) ka hartuar një Position Paper, një përmbledhje e saj paraqitet në 

këtë dokument. Përmbajtja dhe fokusi i saj nuk kushtëzohen me zgjedhjet e fundit 

parlamentare, por me një kuadër më të gjerë zhvillimesh dhe vlerësimesh prioritare që kanë 

të bëjnë me përgjegjësitë politike, shtetërore dhe institucionale në jetësimin cilësor të 

standardeve të Cluster One. 

 

 
1 Instituti i Studimeve Politike (ISP) në bashkëpunim me disa organizata të shoqërisë civile, nën drejtimin e 
Qendrës për Studimin e Demokracisë dhe Qeverisjes (CSDG) është duke zbatuar projektin “Përmirësimi i 
Debatit mbi Politikat dhe Llogaridhënien në përmbushje të kritereve të Grupit të Parë të Kapitujve 
Negociues”, mbështetur nga Ambasada e Mbretërisë së Vendeve të Ulta në Tiranë. Aktiviteti bëhet në 
bashkëpunim edhe me Ambasadën gjermane Tiranë. Përgjegjësitë e dokumentit janë vetëm të ISP. 

Për më tepër, Shqipëria zhvilloi me 11 maj 2025 zgjedhjet parlamentare të radhës. Procesi nuk 

është mbyllur zyrtarisht, por është e qartë se Partia Socialiste (PS) është fituese duke pasur si 

slogan kryesor elektoral anëtarësimin e Shqipërisë në vitin 2030 në Bashkimin Europian. 

Gjatë 10 muajve të fundit 2024-2025 janë hapur disa kapituj të bisedimeve për anëtarësim 

me Bashkimin Europian, përfshirë kapitulli kryesor, - themeloret (Cluster One). Synimi politik 

i Shqipërisë është mbyllja e kapitujve në vitin 2027, pra një vit pas zgjedhjeve të ardhshme 

lokale dhe brenda mandatit të legjislaturës së re parlamentare.  

 

Parlamenti është institucioni kryesor vendimmarrës në sistemin politik. Me nisjen e 

legjislaturës së re parlamentare do të kemi rreth 10 parti parlamentare (direkt) dhe disa të 

tjera indirekte, duke përfaqësuar një spektër të gjerë politik dhe shoqëror, përfshirë edhe 

prurje të reja. Partitë parlamentare gëzojnë të drejta dhe kanë mekanizma ndikimi të 

shumëfishta, si në procesin e adresimit të reformave ashtu edhe në lidhjen më të fortë midis 

procesit ligjvënës, sovranitetit qytetar dhe vullnetit politik.  

 

Kronologjikisht, në shtator 2025 mblidhet legjislature e re parlamentare, zgjidhet qeveria, si 

dhe gjatë vjeshtës priten të zhvillohen edhe zgjedhjet e pjesshme lokale, aktualisht në 3 

bashki. Në muajt e parë të vjeshtës BE publikon raportin vjetor mbi Shqipërinë, Departamenti 

i Shtetit publikon raportin mbi të drejtat e njeriut, raporte të rëndësishme të matjes së 

standardeve të demokracisë dhe shtetit të së drejtës publikohen rregullisht çdo vit, si FH 

(Freedom House), WJP Rule of Law Index, BTI Index, etj, ndërkohë që brenda muajve të 

ardhshëm pritet të publikohet edhe raporti final i ODIHR/OSBE. Një raport paraprak është 

tashmë publik. 

 

Duke i konsideruar reformat dhe integrimin si interes vital për vendin, si dhe sfidën e adresimit 

të tyre si prioritet kombëtar, vlerësojmë se Shqipëria ka pritshmëri dhe nevojë jetike për një 

qasje më efektive në jetësimin e standardeve të demokracisë funksionale dhe shtetit të së 

drejtës. Institucioni i zgjedhjeve zë vend thelbësor. Në disa legjislatura të mëparshme 

parlamenti ka iniciuar reforma në Kodin Zgjedhor dhe legjislacionin plotësues, legjislatura që 

po mbyllet bëri vetëm disa ndryshime emergjente në zbatim edhe të vendimeve të Gjykatës 

Kushtetuese, V-28/2021 dhe V-38/2022. 

 

ANGAZHIMET: UDHËRRËFYESIT PËR FUNKSIONIMIN E INSTITUCIONEVE DEMOKRATIKE 

 

Dokumenti strategjik “Udhërrëfyesit për funksionimin e institucioneve demokratike” miratuar 

më 2024 ka trajtuar masa konkrete, afate kohore dhe angazhime zyrtare për Kuvendin, 

qeverinë dhe institucionet e tjera lidhur me problematika të ndryshme zgjedhore2.  

 
2 VKM 611/2024. See more https://www.drejtesia.gov.al/wp-content/uploads/2024/10/VKM-nr.-611-date-
2.10.2024-Per-miratimin-e-Udherrefyesit-per-Funksionimin-e-Institucioneve-Demokratike.pdf  

https://www.drejtesia.gov.al/ëp-content/uploads/2024/10/VKM-nr.-611-date-2.10.2024-Per-miratimin-e-Udherrefyesit-per-Funksionimin-e-Institucioneve-Demokratike.pdf
https://www.drejtesia.gov.al/ëp-content/uploads/2024/10/VKM-nr.-611-date-2.10.2024-Per-miratimin-e-Udherrefyesit-per-Funksionimin-e-Institucioneve-Demokratike.pdf

Vlerësimi më i rëndësishëm është angazhimi se të gjitha vendimet përkatëse në pritje të 

Gjykatës Kushtetuese dhe rekomandimet e pazgjidhura të OSBE/ODIHR dhe Komisionit të 

Venecias miratohet përmes një konsensusi të gjerë ndërpartiak dhe procesi të hapur dhe 

gjithëpërfshirës konsultues miratohet brenda vitit 2026, duke adresuar ndër të tjera:  

• zbatimin e parimit të mundësive të barabarta dhe trajtimit të barabartë para ligjit dhe 

profesionalizmit të administratës zgjedhore;  

• sigurimin e depolitizimit të komisioneve zgjedhore të niveleve më të ulëta;  

• votimin e shtetasve shqiptarë me banim të përhershëm jashtë territorit;  

• akuzat për blerje votash, për keqpërdorim dhe shpërdorim të burimeve administrative 

qendrore dhe vendore.  

 

Ndryshimet ligjore për të forcuar efikasitetin, pavarësinë e rregullatorit të medias 

audiovizive do të miratohen në përputhje me standardet e Këshillit të Evropës dhe 

rekomandimet e Komisionit të Venecias brenda vitit 2026. Korniza rregullatore e organeve të 

tjera që monitorojnë mediat online gjatë zgjedhjeve do të miratohet duke filluar nga viti 2026 

e në vazhdim 

Zgjerimin e rregullave dhe kufizimeve për donacionet dhe shpenzimet për palët e treta, si dhe 

publikimin nga konkurrentët i të ardhurave dhe shpenzimeve të fushatës së tyre përpara 

ditës së zgjedhjeve. Amendamentet ligjore për financimin e partive politike do të miratohen 

deri në vitin 2027. 

 

VLERËSIMET E BE MBI PROBLEMATIKAT ZGJEDHORE 

 

Raporti i BE mbi Shqipërinë (2024) ka theksuar nevojën e adresimit të plotë të 

rekomandimeve të OSBE/ODIHR dhe të Komisionit të Venecias mbi Shqipërinë.  

• Në dokument citohen me prioritet sigurimi i fshehtësisë së votës; masa kundër blerjes 

së votave dhe keqpërdorimit të burimeve administrative në nivel kombëtar dhe lokal, siguria 

për raportim të pavarur mediatik të fushatës, mbrojtjen e të dhënave personale, si dhe 

mbikëqyrjen e financimit të fushatës elektorale3. 

Raporti paraprak i misionit të OSBE/ODIHR (2025) ka evidentuar gjetje dhe rekomandime 

prioritare.  

• Raporti final do të ketë një qasje më konkrete dhe shteruese, por në çdo rast mesazhi 

kryesor mbetet i njëjtë: “shqetësim lidhur me mungesën e vazhdueshme të vullnetit politik 

për adresimin e mangësive të hershme të kuadrit ligjor zgjedhor dhe nxjerr në pah nevojën 

për një reformë gjithëpërfshirëse përmes një procesi të gjerë konsultimi”.  

 
3 Albania 2024 Report. European Commission, Brussels, 30.10.2024 SWD(2024). See link: 
https://cluster1albania.com/wp-content/uploads/2024/11/Albania-Report-2024.pdf  

https://cluster1albania.com/wp-content/uploads/2024/11/Albania-Report-2024.pdf

• Konkretisht raporti vlerëson se shumë rekomandime të bëra prej kohësh mbeten të pa 

adresuara, duke përfshirë rekomandimet lidhur me përbërjen e komisioneve zgjedhore të 

niveleve më të ulëta, të drejtën e votës së personave me aftësi të kufizuar intelektuale apo 

psikosociale, përgjegjësinë penale të shpifjes, mbulimin e pavarur mediatik gjatë fushatave 

zgjedhore, raportimin e ndërmjetëm mbi financimin e fushatës dhe zgjerimin e fushës së 

zbatimit të rregullave të financimit për të përfshirë edhe palët e treta4. Raporti thekson 

gjithashtu se mangësitë dhe paqartësitë e vërejtura zvogëlojnë qartësinë e kuadrit ligjor dhe 

krijojnë pasiguri në zbatimin e frymës dhe germës së ligjit. 

 

Parlamenti Europian (Komisioni i Punëve të Jashtme) sapo ka kaluar dokumentin mbi 

Shqipërinë, ku midis të tjerash, adresohen disa gjetje e vlerësime kryesore mbi procesin e 

fundit zgjedhor dhe rekomandimi thelbësor që partitë politike shqiptare të angazhohen për 

reformë të plota zgjedhore, në përputhje me rekomandimet e OSBE/ODIHR dhe Komisionit 

të Venecias5.Në raportet që reflektojnë situatën dhe bilancin e kritereve nga pikëpamja zyrtare 

në Tiranë dhe vlerësimeve që bëhen nga Komisioni Europian vijon praktika sipas të cilës, të 

njëjtat dokumente lexohen me dy gjuhë përjashtuese ose kur ka mospërputhje midis 

raportimeve zyrtare nga Tirana dhe vlerësimit zyrtar në Bruksel. 

• Leximi i kundërt politik që iu bë së fundi edhe miratimit nga Komisioni i Punëve të 

Jashtme të Parlamentit Europian i Raportit për Shqipërinë është tregues i sforcuar për të 

identifikuar “dy Shqipëri” në të njëjtën pasqyrë. Individët dhe politikanët mund të 

interpretojnë aktet, por institucionet mund dhe duhet të kenë një qasje më realiste dhe 

më institucionale në leximin konstruktiv, si dhe në trajtimin e mëtejshëm për zgjidhje të 

problematikave që adresohen në raporte që lidhen me Shqipërinë.    

 

• Dokumentet zyrtare mund të kenë gjithashtu një qasje më realiste. Për shembull, në 

raportin e screening për grup kapitullin 1 – Themeloret, nga pala shqiptare vlerësohen 

ligjet që lidhen me zgjedhjet, kuadri rregullator, etj, pa cituar mangësi apo angazhime të 

pa përmbushura, ndërkohë që në vlerësimin e Komisionit (KE) citohen se rekomandime 

prioritare të ODIHR/OSBE dhe të Komisionit të Venecias nuk janë trajtuar ende, duke 

specifikuar problematikat e blerjes së votës, keqpërdorimit të burimeve shtetërore në nivel 

lokal dhe kombëtar, si dhe ato mbi presionet ndaj votuesve dhe sektorit publik, 

depolitizimit të niveleve të ulta të komisioneve zgjedhore, garantimit të të drejtave për 

personat me aftësi të kufizuara, kuadrin ligjor mbi median, etj6. 

 

 
4 OSCE/ODIHR (2025). Statement of Preliminary Findings and Conclusions. See more 
https://www.osce.org/odihr/elections/albania/590598  
5 The Foreign Affairs Committee. June 4, 2025. Link https://www.europarl.europa.eu/news/en/press-
room/20250602IPR28710/call-on-albania-to-accelerate-reforms-and-strengthen-democratic-institutions  
6 Screening report Albania. See link https://cluster1albania.com/ëp-content/uploads/2023/11/AL-
Cluster_1-Draft-screening-report_external-version.pdf  

https://www.osce.org/odihr/elections/albania/590598
https://www.europarl.europa.eu/news/en/press-room/20250602IPR28710/call-on-albania-to-accelerate-reforms-and-strengthen-democratic-institutions
https://www.europarl.europa.eu/news/en/press-room/20250602IPR28710/call-on-albania-to-accelerate-reforms-and-strengthen-democratic-institutions
https://cluster1albania.com/wp-content/uploads/2023/11/AL-Cluster_1-Draft-screening-report_external-version.pdf
https://cluster1albania.com/wp-content/uploads/2023/11/AL-Cluster_1-Draft-screening-report_external-version.pdf

Në dokumentin “Non-paper regarding the Fundamentals for Albania” të Komisionit 

Europian, në maj 2025 citohen gjithashtu si çështje kritike të pa përmbushura jetësimi i shumë 

prej rekomandimeve prioritare të OSBE/ODIHR dhe Komisionit të Venecias, mangësitë në 

legjislacionin mbi median në fushatat zgjedhore, etj.  

• Në dokument theksohet se “nevojiten ende veprime më konkrete për të përfunduar 

kuadrin legjislativ mbi financimin e partive politike dhe financimin e fushatave zgjedhore 

në përputhje me standardet evropiane, si dhe për të konsoliduar zbatimin e tij”7. 

 

 

KONTEKSTI POLITIK DHE MUNDËSITË 

 

Në traditën zgjedhore postkomuniste Shqipëria ka eksperimentuar me disa sisteme 

zgjedhore, duke përfshirë tri format klasike të kombinuara (mazhoritar, proporcional dhe 

sistem miks), si dhe me më shumë se 22 procese zgjedhore vendore e parlamentare duke 

krijuar një arkiv të pasur me eksperimente, arritje e mangësi, të mjaftueshme për të kuptuar 

sfidat afatgjata dhe drejtimet prioritare.  

 

Cilësimi “reformë zgjedhore” është sa term i konsumuar, aq edhe mbart paqartësi në limitet 

e shtrirjes dhe tematikën përbërëse. megjithatë mbetet e qartë nevoja për adresimin ligjor të 

disa problematikave dhe rekomandimeve, si dhe gjetja e mekanizmave për përputhshmëri 

midis bazës ligjore dhe vullnetit politik në zbatimin e kuadrit ligjor mbi zgjedhjet e lira dhe të 

ndershme. Shqipëria do të ketë brenda 2025 zgjedhje të pjesshme vendore, si dhe në 

pranverën e vitit 2027 zgjedhje të rregullta vendore. Referuar praktikave të mira të Komisionit 

të Venecias kuadri ligjor duhet jetësuar një vit përpara zgjedhjeve, pra gjatë 12 muajve të 

ardhshëm.   

 

REFORMIM THELBËSOR I SISTEMIT VS PËRMIRËSIME GRADUALE 

Midis ekspertëve diskutimi kryesor është nëse Shqipëria do të ketë një proces ndryshimi 

cilësor lidhur me demokracinë përfaqësuese të bazuar në reformim të plotë apo ndërhyrje 

periodike të vogla në bazën aktuale ligjore. Këto të fundit nuk kanë rezultuar efektive, por një 

reformë solide do të duhej të përfshijë një paketë ndryshimesh thelbësore. Pjesë e paketës 

mund të jenë: 

• Legjislacion të ri dhe efektiv mbi partitë politike 

• Legjislacion të plotë dhe efektiv mbi financimet elektorale / politike 

• Plotësimi i bazës ligjore për ushtrimin e demokracisë direkte 

 
7 EU Commission. Non-paper regarding the Fundamentals for Albania, WK 6415/2025 INIT, Brussels, 15 
May 2025. 

• Ri-përcaktimi i raportit të partisë/partive me shtetin/Kushtetutën 

• Ri-përcaktimi i raportit midis institucioneve të tjera dhe zgjedhjeve 

• Rishikimi i sistemit zgjedhor / depolitizimi i administrimit zgjedhor 

• Dekriminalizimi i politikës/fushatave, “për politikë/politikanë të pastër” 

 

ISP ka analizuar legjislacionin e Italisë, Gjermanisë, Francës, Holandës, Greqisë, Spanjës, 

Kosovës, Bullgarisë, lidhur me shqetësimin e financimeve informale dhe atyre me burime 

kriminale në zgjedhje.  

• Secili legjislacion ka dispozita ndaluese dhe masa penalizuese që variojnë nga gjoba 

financiare dhe dënimi me burg deri tek humbje e financimit publik, konfiskim fondesh, 

çregjistrim të subjektit, pezullim aktiviteti apo edhe ndalim i përhershëm 

pjesëmarrjeje në politikë.  

Sugjerimi ynë nuk është koncepti i “policit” për gjithçka dhe për çdo gjë, por përballja 

reale me problemin dhe gjetja efektive e zgjidhjes së qëndrueshme dhe afatgjatë.  

• Gjykata Kushtetuese në Bullgari (2025) dhe Gjykata në Greqi (2025) morën vendime 

konkrete lidhur me financimet informale/kriminale apo deformimet zgjedhore duke 

hequr respektivisht 16 dhe 3 mandate parlamentare për deputetët e përfshirë/përfitues.  

• Dy vendet janë anëtare në BE, Shqipëria mund tu referohet praktikave të mira dhe 

efektive brenda eurozonës.  

 

 

FENOMENE TË REJA VS KËRCËNIME TË REJA 

Gjatë disa proceseve të fundit zgjedhjeve pati rol gjithnjë e më të madh fenomeni i përdorimit 

të mediave online në fushatë elektorale, ndikimi negativ i aktorëve të jashtëm, aplikimi i 

lobimit jashtë në kontestin e fushatës, si dhe sistemi i patronazhimit abuzues shoqëruar me 

keqpërdorim të të dhënave personave të qytetarëve dhe database shtetërore. Shqipëria nuk 

ka bazë solide ligjore për shumicën e këtyre fenomeneve, dhe as mekanizma efektivë 

parandalues.  

 

Duke qenë vend anëtar në NATO dhe kandidat për në BE Shqipëria ka detyrime shtetërore dhe 

kushtetuese që tejkalojnë interesat elektorale të momentit dhe preferencat e partive politike 

të caktuara. Adresimi i këtyre problematikave përbën një sfidë tej mandatit të një komisioni 

për reformën dhe kërkon kontribute më të gjerë institucionale krahas procesit legjislativ në 

Kuvend.  

 

 

 



7 
 

 
 

 

THELBI I MOMENTIT POLITIK 

Zhvillimet e viteve të fundit në hapësirën euroatlantike dhe rreth saj, sulmi në Ukrainë dhe 

situata të reja të sigurisë/pasigurisë në rajone të ndryshme kanë impakt edhe në vende si 

Shqipëria.   

 

Ato kanë të përbashkët mesazhin se bota po ndryshon, qasja ndaj prioriteteve po ndryshon, 

koncepti i demokracisë është nën kërcënim dhe se shtetet e veçanta duhet të mendojnë më 

shumë për zgjidhjen e problematikave të tyre sesa praktika e deritanishme e delegimit për 

zgjidhje te vendet e tjera (BE, SHBA në rastin e Shqipërisë). Miratimi i dokumentit të 

Strategjisë së Sigurisë Kombëtare (2024) e përmban brenda saj këtë mesazh dhe nevojën për 

reflektim, mësime nga tranzicioni dhe rritjen e kapacitetit të vendit për të tu përballur me 

sfida e kërcënime të reja.  

 

Tradita e konfliktualitetit permanent politik përbën një risk serioz, por nëse gjenden 

mekanizmat ndërlidhës dhe ndërmjetësues, mund të krijojë edhe një mundësi.  

• Çdo palë politike ka eksperienca shtetërore dhe politike, ka ekspertizë dhe akses, ka 

mundësi nismash dhe veto pozitive në vendimmarrje.  

• Secila ka të drejtë dhe detyrimin moral të listojë çështjet dhe të ofrojë qasje alternative 

konkrete për zgjidhjen e tyre. Kjo e fundit mund të krijojë ura komunikimi dhe 

mekanizma afatshkurtër dhe afatgjatë reagimi dhe vendimmarrjeje.  

Në parlamentin e ri kemi një spektër më të gjerë përfaqësues, por edhe politikanë me 

përvojë që nga 1991, si dhe bashkëdrejtuesit e disa reformave zgjedhore ndër vite. 

Ekspertiza e tyre mund të kthehet në vlerë pozitive dhe shtysë për nxitjen e një procesi 

të ri dhe gjithëpërfshirës reformash dhe reformimi. 

 

35 vite nga vendosja e sistemit pluralist Shqipëria duhet të ketë lidership, vizion dhe 

institucione më të forta, më efektive dhe më funksionale, të afta të trajtojnë çështje të tilla, 

të parandalojnë dhe të zgjidhin mosmarrëveshje dhe të sigurinë respektim të të drejtave 

kushtetuese, të drejtat e njeriut dhe një standard më të lartë të shtetit të së drejtës dhe të 

demokracisë funksionale. 

 

 

 

 

 

 

 

 



8 
 

 
 

 

ANEKS 1: PAKTI POLITIK I PAJETËSUAR I QERSHORIT 2020 

Në 5 qershor 2020 palët kryesore politike pjesë të Këshillit Politik dakordësuan disa elementë 

të rëndësishëm që lidheshin me ndërhyrje përmirësuese në legjislacionin zgjedhor dhe 

problematikat e përfaqësimit politik. Palët nuk arritën dot të gjejnë konsensus mbi sistemin 

zgjedhor, por arritën konsensus në disa tematika të tjera, një pjesë e të cilave nuk janë jetësuar 

ende. 

Konkretisht, janë tri 

1. Identifikimi elektronik: Partitë angazhohen të mbështesin zbatimin e identifikimit 

elektronik që përfshin 100% të votuesve në zgjedhjet e ardhshme.  

2. Grupet e numërimit: Dy persona jo-politikë, njëri prej të cilëve numëron ndërsa tjetri 

ndihmon, duke ndërruar rolet me secilën kuti votimi. 

3. Depolitizimi: Nuk do të bëhen ndryshime në administratën zgjedhore për zgjedhjet e 

ardhshme (parlamentare dhe lokale). Reforma e administratës publike në Shqipëri do 

të theksojë depolitizimin e administratës civile. 

 

Mbi të gjitha vlen pika tjetër e angazhimit, - dakordësia që të vijohej diskutimi për të adresuar 

rekomandimet kryesore të ODIHR në lidhje me:  

(1) – blerjen e votave;  

(2) presionin ndaj votuesve dhe administratës publike;  

(3) keqpërdorimin dhe abuzimin e burimeve të administratës, shtetërore dhe financiare;  

(4) bashkëpunimi me grupet kriminale;  

(5) lirinë e votës dhe fshehtësia;  

(6) manipulimin dhe falsifikimin e rezultateve zgjedhore.  

 

Dialogu politik rreth këtyre problematikave u ndërpre në korrik 2020 kur u bënë ndërhyrje të 

njëanshme në Kushtetutën e RSH, si dhe me ndryshimet vijuese në Kodin Zgjedhor në tetor 

2020. Parlamenti i vitit 2021 nuk pati sukses për jetësimin e një reforme zgjedhore, ndryshime 

të pjesshme ndodhën në korrik 2024 dhe në shkurt 2025.  

ANEKS 2: REKOMANDIMET E OSBE/ODIHR 

Raportet përfundimtare të ODIHR për zgjedhjet e përgjithshme të vitit 2021 dhe për zgjedhjet 

për Organet e Qeverisjes Vendore 2023 kanë adresuar gjithsej 50 rekomandime, nga të cilat 

prioritare janë 13 prej tyre. Disa prej rekomandimeve kanë mbetur të njëjta në secilin proces, 

ose janë zgjeruar për të njëjtën çështje, për shkak të problematikave të hasura në 

zbatim/moszbatim. Tabela vijuese paraqet një listë të rekomandimeve 2021 dhe 2023, si dhe 

një vlerësim informal nga ISP për gjendjen e tyre në stadin aktual.  

 

VITI REKOMANDIMET E OSBE/ODIHR 2021 DHE 2023 

REKOMANDIM 

PRIORITAR / 

DYTËSOR 

GJENDJA 

MAJ 2025 

2023 

dhe 

2021 

Për të garantuar një kuadër zgjedhor gjithëpërfshirës dhe të 

qëndrueshëm, të gjitha subjektet vendimmarrëse, duhet të angazhohen 

për një reformë zgjedhore kuptimplotë dhe për adresimin e të gjitha 

rekomandimeve të ODIHR-it. (të miratohen përpara zgjedhjeve të 

ardhshme – 2021) 

REKOMANDIM 

PRIORITAR 

Nuk është 

përmbushur 

2023 

dhe 

2021 

Organet e zbatimit të ligjit duhet të bëjnë të gjitha përpjekjet për të 

identifikuar dhe hetuar në mënyrë të pavarur të gjitha pretendimet për 

shkelje zgjedhore, duke përfshirë blerjen e votës, presionin ndaj 

zgjedhësve dhe keqpërdorimin e burimeve administrative, në mënyrë 

tërësore, në kohën e duhur dhe me transparencë. 

REKOMANDIM 

PRIORITAR 

Nuk është 

realizuar 

2023 

Zgjedhësit duhet të informohen sistematikisht për mekanizmat e 

zbatueshme për denoncimin e shkeljeve, ( + për fenomenin e hershëm të 

blerjes së votës) duke përfshirë mbrojtjen e sinjalizuesve dhe marrjen e 

masave mbrojtëse ndaj pasojave të denoncimit. 

REKOMANDIM 

PRIORITAR 

Nuk është 

realizuar 

2021 

Shqipëria duhet të garantojë sigurinë e të dhënave personale të 

qytetarëve. Institucionet përkatëse duhet të hetojnë dhe të sanksionojnë 

plotësisht çdo shkelje. 

 
Nuk është 

realizuar 

2023 

Për të garantuar fshehtësinë e votës dhe për të parandaluar presionin ndaj 

zgjedhësve, votimin në grup dhe në vend të personave të tjerë duhet të 

zbatohen masa mbrojtëse procedurale efektive. 

REKOMANDIM 

PRIORITAR 
Pjesërisht 

2023 

dhe 

2021 

Shteti duhet të garantojë të drejtën për një zgjedhje të lirë dhe të fshehtë. 

Çdo formë presioni për të zbuluar nëse dikush ka votuar apo jo dhe si ka 

votuar duhet të parandalohet. 

REKOMANDIM 

PRIORITAR 

Nuk është 

realizuar 

2023 

Dispozitat ligjore në lidhje me fushatën, duke përfshirë ato kundër 

keqpërdorimit të burimeve administrative, duhet të rishikohen për të 

hequr paqartësitë dhe për të garantuar një garë të barabartë. 

REKOMANDIM 

PRIORITAR 

Nuk është 

realizuar 

2023 

Autoritetet duhet të garantojnë zbatimin e duhur të Ligjit për të Drejtën e 

Informimit, të dekriminalizojnë shpifjen dhe të mbështesin gazetarinë e 

pavarur. 

REKOMANDIM 

PRIORITAR 

Nuk është 

realizuar 

2023 

Duhet t'i kushtohet vëmendje rishikimit të sistemit të emërimit të 

anëtarëve dhe sekretarëve të administratës zgjedhore të nivelit të ulët. Të 

merren masa për të ndaluar zëvendësimet arbitrare të anëtarëve të 

administratës zgjedhore. 

REKOMANDIM 

PRIORITAR 

Nuk është 

realizuar 

2023 

dhe 

2021 

Përdorimi nga media i materialeve të prodhuara nga partitë ose 

autoritetet shtetërore në programet e lajmeve dhe informacionit duhet të 

shmanget ose të kufizohet në raste të jashtëzakonshme, veçanërisht gjatë 

fushatave zgjedhore. 

REKOMANDIM 

PRIORITAR 

Nuk është 

realizuar 

2023 

Aktet nënligjore që rregullojnë procesin zgjedhor duhet të miratohen në 

kohën e duhur për të garantuar siguri juridike, përgatitje efektive dhe 

njohjen e tyre nga publiku. 

REKOMANDIM 

DYTËSOR 

 

Nuk është 

realizuar 

2023 

Programe për edukimin e zgjedhësve, veçanërisht në nivel qarku. 

Vëmendje përshtatjes së iniciativave për nevojat e pakicave kombëtare, 

veçanërisht romëve dhe egjiptianëve, dhe zgjedhësve me aftësi të 

kufizuara. 

REKOMANDIM 

DYTËSOR 
Realizuar 

2023 

dhe 

2021 

Burime të mjaftueshme dhe monitorim të pavarur dhe kuptimplotë nga 

publiku të teknologjive zgjedhore. Në rast të përdorimit të votimit 

elektronik në shkallë më të gjerë, duhet të merret në konsideratë aplikimi i 

metodave të verifikimit si auditimet e kufizimit të rrezikut (2021). 

REKOMANDIM 

DYTËSOR 

Realizuar / 

Pjesërisht 

2023 
KQZ duhet të shohë mundësinë e kryerjes së një auditimi të pavarur të 

pajisjeve dhe softuerit përpara ditës së zgjedhjeve. 
 Realizuar 

2023 

 

 

 

Duhet të merren masa për t’u mundësuar zgjedhësve që përdorin 

teknologji të reja të votojnë në mënyrë të pavarur dhe në fshehtësi të 

plotë. 

REKOMANDIM 

DYTËSOR 
Pjesërisht 

2023 

dhe 

2021 

Garantimi i aksesueshmërisë së qendrave të votimit për personat me 

aftësi të kufizuara dhe për të përmirësuar aksesin e tyre të pavarur në 

procesin zgjedhor. 

REKOMANDIM 

DYTËSOR 

Realizuar 

pjesërisht 

2023 

Autoritetet duhet t’i informojnë të gjithë zgjedhësit për vendndodhjen e 

qendrave të tyre 

përkatëse të votimit dhe njoftimin e zgjedhësve. 

REKOMANDIM 

DYTËSOR 

Realizuar 

pjesërisht 

2023 

Për të garantuar të drejtën universale të votës dhe trajtim të barabartë 

përpara ligjit, kufizimet e 

bazuara në aftësi të kufizuara intelektuale dhe psikosociale duhet të 

hiqen. 

REKOMANDIM 

DYTËSOR 

Nuk është 

realizuar 

2023 

dhe 

2021 

Duhet të hiqen kufizimet e të drejtës së kandidimit të personave, fajësia e 

të cilëve për kryerjen 

e një vepre penale nuk është provuar me vendim gjyqësor të formës së 

prerë. 

REKOMANDIM 

DYTËSOR 

Nuk është 

realizuar 

2023 

dhe 

2021 

Duhet t'i kushtohet vëmendje rishikimit të pragut te zgjedhjeve për 

kandidatët e pavarur dhe të partive. 

REKOMANDIM 

DYTËSOR 

Nuk është 

realizuar 

2023 

Përpjekje gjithëpërfshirëse ligjore, institucionale dhe edukative për të 

kapërcyer stereotipet gjinore 

ekzistuese. Partitë politike duhet të identifikojnë dhe kufizojnë çdo 

pengesë të mundshme me 

bazë gjinore për kandidatet gra. 

REKOMANDIM 

DYTËSOR 

Realizuar 

pjesërisht 

2023 

Vendimet për ndarjen dhe transferimin e fondeve publike për partitë 

politike përfituese duhet të 

merren në kohën e duhur. 

REKOMANDIM 

DYTËSOR 

Pjesërisht 

Mund t'i kushtohet vëmendje zgjerimit të financimit publik të fushatës 

për kandidatët e pavarur. 

Nuk është 

realizuar 

2023 

dhe 

2021 

Për të rritur transparencën, duhet të ketë publikime periodike të 

kontributeve financiare dhe 

shpenzimeve për fushatë përpara ditës së zgjedhjeve. 

REKOMANDIM 

DYTËSOR 

Nuk është 

realizuar 

2023 

Autoritetet shtetërore duhet të promovojnë një mjedis mediatik të 

pavarur dhe vërtet të 

larmishëm, pa ndikime nga politika dhe biznesi. Parlamenti duhet ta 

ndryshojë Ligjin për mediat 

audiovizive për të kufizuar përqendrimin e pronësisë + ndikimin e padrejtë 

të pronarëve të mediave mbi politikat editoriale. 

REKOMANDIM 

DYTËSOR 

Nuk është 

realizuar 

2023 

Rregullat për ndarjen e kohës së transmetimit për garuesit zgjedhorë 

duhet të ndryshohen për të garantuar një ndarje më të drejtë të kohës 

për të gjitha partitë garuese. 

REKOMANDIM 

DYTËSOR 

Nuk është 

realizuar 

2023 
AMA duhet të pajiset me burime të mjaftueshme materiale dhe teknike 

për të rritur kapacitetin e tij monitorues dhe raportues të medias. 

REKOMANDIM 

DYTËSOR 
Realizuar 

2023 

Komisioni i Ankimimeve dhe Sanksioneve duhet të sigurojë një 

vendimmarrje uniforme, duke shmangur arsyetimet ligjore të 

paqëndrueshme. 

REKOMANDIM 

DYTËSOR 

Nuk është 

realizuar 

2023 

KQZ duhet t'i shqyrtojë të gjitha ankesat dhe ankimimet në kohën e duhur. 

Të gjitha vendimet për mosmarrëveshjet zgjedhore duhet të publikohen 

menjëherë. 

REKOMANDIM 

DYTËSOR 

Pjesërisht 

realizuar 

2023 
Të gjithë vëzhguesit duhet të kenë të drejtën e marrjes së kopjeve të 

protokolleve të rezultateve të votimit. 

REKOMANDIM 

DYTËSOR 
Realizuar 

2021 

KQZ-ja duhet të publikojë një kalendar gjithëpërfshirës zgjedhor me afatet 

përkatëse, duke përfshirë miratimin e akteve nënligjore, për trajnimin dhe 

detyrat logjistike. 

REKOMANDIM 

DYTËSOR 
Realizuar 

2021 
Duhet të hiqen kufizimet për shkak të aftësive të kufizuara, kurse detyrimi 

për regjistrimin e votuesve mbi 100 vjeç duhet t'i takojë shtetit. 

REKOMANDIM 

DYTËSOR 

Nuk është 

realizuar 

2021 
Mundësia e kandidimit të liderëve të partive politike në disa zona 

zgjedhore duhet të rishikohet për të ruajtur parimin e barazisë. 

REKOMANDIM 

DYTËSOR 
Realizuar 

2021 

Ndryshime ligjore për të zgjeruar rregulloret dhe kufijtë e dhurimeve dhe 

shpenzimeve, siç janë caktuar për partitë politike, që ato të aplikohen 

edhe për palët e treta. 

REKOMANDIM 

DYTËSOR 

Nuk është 

realizuar 

2021 
Mund të bëhen përpjekje shtesë nga autoritetet për të lehtësuar aplikimin 

ose rinovimin e kartave të identitetit nga votuesit në nevojë. 

REKOMANDIM 

DYTËSOR 

Pjesërisht 

realizuar 

2021 
Të shihet mundësia e rishikimit të ligjit për të eliminuar kufizimet e 

padrejta të legjitimitetit për ankim. 

REKOMANDIM 

DYTËSOR 

Nuk është 

realizuar 

2021 

Të gjitha vendimet përkatëse të lidhura me zgjedhjet, përfshirë ato në 

lidhje me sanksionet, duhet të rishikohen nga KAS dhe nga Kolegji 

Zgjedhor. 

 

REKOMANDIM 

DYTËSOR 

Nuk është 

realizuar 

 

 

 

 


